Europski forum upravljanja podacima – Konferencija „Privatnost, inovacije, nadzor: koji je etički okvir za Europu?“ 
8. decembar 2014. UNESCO, Pariz
U cilju inauguriranja ciklusa aktivnosti koje se poduzimaju u okviru inicijative pod nazivom Europski forum upravljanja podacima, francuska Državna komisija za slobodu informacija (CNIL) organizirala je Konferenciju „Privatnost, inovacije, nadzor: koji je etički okvir za Europu?“, koja se održala 8. decembra 2014. u prostorijama UNESCO-a u Parizu. Inicijativa je podržana od strane 28 europskih državnih tijela za zaštitu podataka koje su okupljene u Radnoj grupi član 29. (WP 29).
Članovima Radne grupe član 29. povjerena je misija praćenja primjene pravila o zaštiti podataka u Europi, koja štite temeljna prava i slobode pojedinaca, a posebno njihovo pravo na privatnost u odnosu na obradu ličnih podataka.

Konferencija je okupila vrhunske predstavnike i stručnjake iz nacionalnih, europskih i međunarodnih institucija, industrije, nevladinih organizacija i civilnog društva. Kroz četiri sesije, predstavnici su iznijeli svoja stajališta o aktuelnim izazovima digitalnog nadzora, te načine rješavanja navedenih izazova u demokratskom društvu. 

Prva sesija ticala se privatnosti u središtu ključnih međunarodnih izazova, druga se odnosila na građane i načine kako poboljšati implementaciju zaštite podataka i prava na privatnost, treća sesija obrađivala je pitanje globalnog nadzora u javnim tijelima i privatnim kompanijama. Završna sesija bavila se inovacijama i tehnologijama, ključnim alatima u zaštiti privatnosti.

Ispred Agencije za zaštitu ličnih podataka u Bosni i Hercegovini, Konferenciji je prisustvovala Stručni savjetnik za inspekcijski nadzor.
